
					ఈ పుట అచ్చుదిద్దబడ్డది

చ. సరసతపాగమంబున నిశాకరసోదరదాస్య! యీమహీ

శ్వరుఁ గవగూడి నీవు విలసజ్జలఖేల నొనర్పఁ జేరఁగా

వరసరసీభవద్విమలవారిపయోనిధివీచు లారతుల్

కరము ఘటించుఁ గా కరుణకంజకరమ్ముల నాళి పాడఁగన్. 47



తే. అని తెలిపి హైమవతి యాలతాంగి చిత్త

సారసము తజ్జనాధీశచంద్రరక్తి

నలర లే కున్కి తెలిసియు నవ్వలఁ జనఁ

జేసె శిబికాధురంధర శ్రేణి నపుడు. 48



వ. చెంత నొక్కమహీకాంతునిం జూపి యక్కంతువిరోధికాంత యాశకుంతరాజయాన కిట్లనియె. 49






శాకద్వీపాధిపతి





మ. జలజాతచ్ఛదదేశ్యనేత్ర! కనుమీ! “శాకాంతరీపేశు” ను

జ్జ్వలధామౌఘవృతాశు నీఘను బుధస్వామివ్రజస్తుత్యయై

యలరు న్వీనిసుకీర్తిశీతకిరణాస్యామౌళి వేధోండపం

క్తులు మేల్మేలిమి గుండ్లపేరుగతి కన్గో నొప్ప నెల్లప్పుడున్. 50



చ. ధర నేతన్మహిపాలచంద్రకృతనిత్యస్పర్శనాంభఃపరం

పర లప్రత్నమహాంబురాశిగతిఁ దోఁపం గొమ్మ! నిచ్చల్ తదం

తరవీథి న్బడబాగ్నికీలతతి యందం బూని భర్మావనీ

ధరము న్మౌక్తికరీతిఁ దాల్చి యుడుసంతానంబులుం జూ పడున్. 51



సీ. పవనాహతోర్మికానవనాదయుతపయో

ర్ణవనాథఖేలనారమ్యగతులు,

కలశాబ్ధిసంశోభిబిలశాయిపర్యంక

తలశాయిపురుషసందర్శనములు,

